ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեԻ ՄԱՍԻՆ» ՕՐԵՆՔՈՒՄ ՎերաԲաշխում ԵՎ Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու ԵՎ Մրցակցության պաշտպանության հանձնաժողովին գումար հատկացնելու մասին» Կառավարության որոշման ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 

1. Ընթացիկ իրավիճակը և իրավական ակտերի ընդունման անհրաժեշտությունը.
Կառավարության 2023 թվականի փետրվարի 9-ի «Անշարժ գույք հետ վերցնելու և ամրացնելու մասին» N 164-Ա որոշման (այսուհետ նաև՝ Որոշում) 1-ին կետի համաձայն՝ Հայաստանի Հանրապետության սեփականությունը հանդիսացող «Հայաստանի ազգային ագրարային համալսարան» հիմնադրամին անհատույց օգտագործման իրավունքով տրամադրված` քաղաք Երեւան, Կենտրոն, Մյասնիկյան պողոտա 2 հասցեում գտնվող 7875.0 հազ. դրամ սկզբնական արժեքով 1587.8 քառ. մետր մակերեսով դպրոցի շենքը, 21525.6 հազ. դրամ սկզբնական արժեքով 24 քառ. մետր մակերեսով կաթսայատունը և դրանց զբաղեցրած, օգտագործման ու սպասարկման համար անհրաժեշտ 0.33912 հա հողամասը (որից` 0.0863 հա-ը` ընդհանուր բաժնային սեփականություն) հետ է վերցվել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացվել Մրցակցության պաշտպանության հանձնաժողովին (այսուհետ նաև՝ Հանձնաժողով): Միևնույն ժամանակ Որոշման 3-րդ կետի 1-ին ենթակետի համաձայն՝ առաջարկվել է Հանձնաժողովի նախագահին սույն որոշումն ուժի մեջ մտնելուց հետո հնգամսյա ժամկետում Հայաստանի Հանրապետության կառավարություն ներկայացնել առաջարկություն` սույն որոշման 1-ին կետում նշված անշարժ գույքի (այսուհետ՝ նաև անշարժ գույք) վերանորոգման աշխատանքների իրականացման համար գումար հատկացնելու վերաբերյալ:
Այսպես, Որոշման 3-րդ կետի 1-ին ենթակետի կատարումն ապահովելու նպատակով՝ Հանձնաժողովը համապատասխան գրությամբ դիմել է Քաղաքաշինության կոմիտեին՝  անշարժ գույքի վերակառուցման հետ կապված առաջարկությունների և անհրաժեշտ ծախսերի (ներառյալ նախագծային և շինարարական աշխատանքների) խոշորացված արժեքի հաշվարկը տրամադրելու խնդրանքով:
Ի պատասխան Հանձնաժողովի գրության՝ Քաղաքաշինության կոմիտեի կողմից տրամադրվել է խոշորացված հաշվարկների երկու տարբերակ՝ նշված անշարժ գույքի  վերակառուցման և նոր շենքի կառուցման վերաբերյալ: 
Համաձայն վերոնշյալ խոշորացված հաշվարկների՝ նշված անշարժ գույքի վերակառուցման համար անհրաժեշտ խոշորացված ծախսերի մոտավոր հաշվարկը կազմում է 442,300.0 հազ.դրամ՝ որից 22,300.0 հազ.դրամը նախագծման և նախագծանախահաշվային փաստաթղթերի պարտադիր փորձաքննության աշխատանքների իրականացման համար, իսկ նոր շենքի կառուցման համար անհրաժեշտ խոշորացված ծախսերի մոտավոր հաշվարկը կազմում է 521,900.0 հազ.դրամ՝ որից 24,900.0 հազ.դրամը նախագծման և նախագծանախահաշվային փաստաթղթերի պարտադիր փորձաքննության աշխատանքների իրականացման համար։ 
Հիմք ընդունելով Հանձնաժողովի վարչական շենքի վերակառուցման համար անհրաժեշտ խոշորացված ծախսերի հաշվարկի վերաբերյալ Քաղաքաշինության կոմիտեի գրությունը և հաշվի առնելով անշարժ գույքի վերակառուցման համար անհրաժեշտ ծախսերի հաշվարկը՝ Որոշման 3-րդ կետի 1-ին ենթակետի կատարումն ապահովելու նպատակով՝ Հանձնաժողովի կողմից մշակվել է «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Մրցակցության պաշտպանության հանձնաժողովին գումար հատկացնելու մասին» Կառավարության որոշման նախագիծըԼ
Հարկ է նշել նաև, որ Կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման 1-ին կետի 1-ին ենթակետով հաստատված կարգի 19-րդ կետի 2-րդ ենթակետի համաձայն՝ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են Քաղաքաշինության կոմիտեի կողմից։ 
Միաժամանակ ուշադրության է արժանի այն, որ Քաղաքաշինության կոմիտեի կողմից 2023 թվականի մայիսի 25-ին ներկայացված թիվ 01/14.1/5203-2023 գրությամբ նշվել է, որ նախագծանախահաշվային փաստաթղթերի ամբողջական ընդունումն իրատեսական է միայն 2024 թվականին, ուստի առաջարկվել է ֆինանսական միջոցները նախատեսել կանխավճարի չափով 2023 թվականի 4-րդ եռամսյակի համար: Նշվածի համատեքստում Հանձնաժողովի կողմից «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Մրցակցության պաշտպանության հանձնաժողովին գումար հատկացնելու մասին» Կառավարության որոշման նախագծը (այսուհետ նաև՝ Նախագիծ) համապատասխանաբար լրամաշակվել է՝ գումարի չափը նախատեսելով կանխավճարի չափով։

2. Առաջարկվող կարգավորման նպատակը.
Նախագծի ընդունումը միտված է Կառավարության 2023 թվականի փետրվարի 9-ի N 164-Ա որոշման, մասնավորապես՝ 3-րդ կետի 1-ին ենթակետի կատարման ապահովմանը՝ Մյասնիկյան պողոտա 2 հասցեում գտնվող 1587.8 քառ. մետր մակերեսով շենքի վերակառուցման աշխատանքներն իրականացնելու համար կանխավճարի տրամադրմամբ։

3. Ակնկալվող արդյունքը.
Նախագծի ընդունման պայմաններում նախադրյալներ կստեղծվեն Կառավարության 2023 թվականի փետրվարի 9-ի N 164-Ա որոշմամբ նախատեսված կարգավորումների իրականացման համար։

4. Նախագծերի մշակման գործընթացում ներգրավված ինստիտուտները.
Նախագիծը մշակվել է Մրցակցության պաշտպանության հանձնաժողովի կողմից։

[bookmark: _Hlk133291571]5. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների կամ ծախսերի էական ավելացում կամ նվազեցում չի նախատեսվում։

6.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծը բխում է Կառավարության 2021-2026թթ. ծրագրի 6.7 կետով սահմանված պետական գույքի արդյունավետ կառավարման դրույթներից։ Մասնավորապես՝ ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  
